
śrīmatē rāmānujāya namaḥ

Á Á śatadūṣaṇīstha śrīhayagrīvastōtram Á Á
śrīmān vēṅkaṭanāthāryaḥ kavitārkikakēsarī Á
vēdāntācāryavaryō mē sannidhattāṃ sadā hṛdi Á Á

samāhāraḥ sāmnāṃ pratipadamṛcāṃ dhāma yajuṣāṃ
layaḥ pratyūhānāṃ lahari vitatirbōdhajaladhēḥ Á

kathādarpakṣubhyatkalikathaka kōlāhalabhavaṃ
haratvantardhvāntaṃ hayavadana hēṣā halahalaḥ Á Á 1 Á Á

hayagrīvasudhāsindhuharṣahēṣāravōrmayaḥ Á
jayanti vādavēlāntakṣiptabāhyakudṛṣṭayaḥ Á Á 2 Á Á
saṃprajñātasthitimadhigatē nirvikalpē samādhau

śāntāvadyaṃ stimitabahulānandasandōhamantaḥ Á
yattadbrahma sphurati yamināṃ pūrṇaṣāḍguṇyarūpaṃ

sā mē nityaṃ hṛdi hayamukhī dēvatā sannidhattām Á Á 3 Á Á
yadātmānō vēdā yadanuguṇavarṇākṛtijuṣaḥ

pramāṇaṃ yatraitē niyatamaparicchēdyavibhavē Á
ya ēṣāmāhartā danujamathanō vājivadanaḥ

sa mē dēvaḥ śrīmān vidalayatu sammōhamakhilam Á Á 4 Á Á
abādhādadhyakṣaprabhṛti mitivargēṣvavadhṛtaṃ

śarīraṃ yasyēdaṃ jagadakhilamantaryamayituḥ Á
sa mē tarkairētairnijavibhavaluṇṭhākamathanaiḥ

prasīdatvāsīdannigamaśatasīmā hayamukhaḥ Á Á 5 Á Á

ajñānasantamasamāśrayaṇōnmukhānāṃ
saṃvitpradīpamahasā sahasā nirundhan Á

vidyāsvayaṃvarapatirvyapahantvavidyāṃ
sarvānubhūḥ sa bhagavān puruṣōttamō naḥ Á Á 6 Á Á

viditamanuvadantō viśvamētadyathāvat
vidadhati nigamāntāḥ kēvalaṃ yanmayatvam Á

aviditabahubhūmā nityamantarvidhattāṃ
hayavaravadanō’sau sannidhiḥ sannidhiṃ naḥ Á Á 7 Á Á

hayamukhamukhaistattadrūpairakarmavinirmitaiḥ
upadiśati yastathyaṃ pathyaṃ satāmavasīdatām Á

jananapadavīyātāyātaśramāpaharāṃ dhiyaṃ
janayatu sa mē dēvaḥ śrīmān dhanañjayasārathiḥ Á Á 8 Á Á

namastrēdhā vibhaktānāmātmanāmantarātmanē Á
brahmaṇē hayavaktrāya bandhamōkṣaikahētavē Á Á 9 Á Á
ya ēkō durlaṅghyatriguṇanijamāyānigalitaiḥ

vicitraiḥ kṣētrajñairviharati sarōjāsahacaraḥ Á
jagatsargakṣēmakṣapaṇaparikarmīṇamahimā

dayālurdēvō’sau turagavadanastārayatu naḥ Á Á 10 Á Á
ananyānāṃ puṃsāmanavadhikabhaktisthitijuṣām

avidyādhvaṃsō yaccaraṇavarivasyāpariṇatēḥ Á
tadēkaṃ satsaṃvitsukhamavadhidūrīkṛtaguṇaṃ

hatāśēṣāvadyaṃ hayavadanamīḍīmahi mahaḥ Á Á 11 Á Á
hatāśēṣaklēśā niravadhi mahānandadhaninō

vayaṃ bhūyāsmēti sthiramanaghavartmanyadhikṛtāḥ Á

anāghrātadvandvā hayamukhapadadvandvarucayaḥ
svadantāṃ mē santaḥ śrutijaladhimuṣṭindhayadhiyaḥ Á Á 12 Á Á

Á Á śrīhayagrīvastōtraṃ samāptam Á Á
kavitārkikasiṃhāya kalyāṇaguṇaśālinē Á
śrīmatē vēṅkaṭēśāya vēdāntaguravē namaḥ Á Á

